Súðavíkurhreppur  -  fundargerð hreppsnefndar

34.   fundur  kjörtímabilið 1998 – 2002  

20. desember 1999, kl. 13.00.
 haldinn í fundarsal hreppsnefndar Njarðarbraut 14.

Árið 1999,  20. desember  kl. 13.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Guðjón Kjartansson, Anna Lind Ragnarsdóttir, Sigurjón Samúelsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna.   Oddviti óskaði eftir athugasemdum við fundarboð.   Engar athugasemdir voru gerðar við fundarboð.

Oddviti bar fram dagskrárbreytingartillögu um að við boðaða dagskrá bætist liðurinn Grunnleigusamningur sumarhúss, frá Konráði Jakobssyni,  og verði liðurinn nr. 5 í boðaðri dagskrá. 

Samþykkt samhljóða.

Dagskrá:

1.
Fundargerðir framkvæmdanefndar þjónustuhúss dags. 25.11.1999 og 12.12.1999.
2.
Stofnun Eignarhaldsfélags Vestfjarða.
3.
Forkaupsréttarboð að hlutafé í Hraðfrystihúsinu-Gunnvör hf.
4.
Aðvörunarbréf dags. 14.12.1999 til eigenda og umsjónarmanna hrossa vegna lausagöngu.
5.
Grunnleigusamningur um sumarhúsalóð  í Heydal.
6.
Fjárhagsáætlun Súðavíkurhrepps og stofnana hans árið 2000 ásamt þriggja ára áætlun  2000 t.m. 2003.


1. Fundargerðir framkvæmdanefndar þjónustuhúss dags. 25.11.1999 og 12.12.1999.

Fundargerð framkvæmdanefndar dags. 25.11.1999.

Fundargerðin lögð fram og samþykkt.

Fundargerð framkvæmdarnefndar dags. 12.12.1999.

Fundargerðin lögð fram.  Jafnframt var hreppsnefnd kynnt drög að  byggingar​nefndarteikningum sem eru á vinnslustigi.  Hreppsnefnd skoðaði teikningarnar.

Hreppsnefnd tekur undir þá punkta sem fram koma í dagskrárlið 1. í fundargerðinni um breytingar.  Hreppsnefnd er sammála um að sveitarstjóra verði falið að kynna olíufélögunum stöðu verkefnisins og leita til þeirra með aðild í huga.

Hreppsnefnd er sammála um að sveitarstjóri verði fulltrúi hreppsins á fundum notenda og arkitekta.

Fundargerðin lögð fram og samþykkt.

2. Stofnun Eignarhaldsfélags Vestfjarða.

Sveitarstjóri fór yfir aðdraganda þessa máls undanfarnar tvær vikur en þann 10. desember var oddviti og sveitarstjóri boðaðir með engum fyrirvara á fund hjá atvinnuþróunarfélaginu þar sem þeim voru kynnt mjög breytt áform um tilgang félagsins.

Hreppsnefndin er sammála um að hafna því að tilgangur félagsins verði eins og þar kom fram.

Sveitarstjóri greindi frá því að í morgun, þann 20. desember barst hreppsskrifstofu  fundarboð um stofnun Eignarhaldsfélags Vestfjarða og er boðað til fundarins 28. desember nk. 

Oddviti bar fram tillögu um að Súðavíkurhreppur verði stofnaðili í Eignarhaldsfélagi Vestfjarða og að hlutafé hreppsins verði kr. 100.000.-

Samþykkt með fjórum atkvæðum H-lista, fulltrúi F-lista sat hjá.  Sigurjón gerði svohljóðandi grein fyrir atkvæði sínu.   Þar sem ég hef ekki haft kost á að kynna mér framlögð gögn þá sit ég hjá.

Hreppsnefnd er sammála um að sveitarstjóri fari á fundinn.

Hreppsnefnd vill ítreka að forsendur þess að hún gerist stofnaðili er að markmið félagsins verði óbreytt frá því sem kynnt var í júlí sl. og að stjórn félagsins hafi óbundnar hendur varðandi ráðstöfun fjármuna félagsins á þann hátt sem fram kemur í drögum að samþykktum sem liggja fyrir hreppsnefndarfundinum..

Hreppsnefnd Súðavíkurhrepps telur það ekki hlutverk stjórnar atvinnuþróunarfélagsins í þessu máli að fallast á ráðstöfum fjármuna eignarhaldsfélagsins eins og gert er í samþykkt stjórnar þann 14. desember sl.   Á Fjórðungsþingi Vestfirðinga 8. og 9. október var atvinnuþróunar félaginu falið að vinna að þessu máli á hlutlausan og faglegan hátt.

Jafnframt er hreppsnefnd sammála um að fundarboð um stofnun Eignarhaldsfélags Vestfjarða hefði átt að berast með lengri fyrirvara til þess að tími hefði verið til að kynna betur sveitarstjórnum og öðrum  hluthafasamning og samþykktir félagsins sem undirritaðar verða á fundinum þann 28. desember nk.

3. Forkaupsréttarboð að hlutafé í Hraðfrystihúsinu-Gunnvör hf.

Oddviti bar fram tillögu um að Súðavíkurhreppur neyti ekki forkaupsréttar að hlutafé að kr. 5.066.202 kr. að nafnvirði  á genginu 6,25. 

Samþykkt samhljóða.

Oddviti bar fram tillögu um að oddvita og sveitarstjóra verði falið að leita eftir framsali þessa hlutar til einstaklinga í heimabyggð eða annarstaðar, fyrirtækja eða fagfjárfesta þannig að eins og hægt er verði markmið um dreifða eignaraðild höfð í huga. 

Samþykkt samhljóða.

4. Aðvörunarbréf dags. 14.12.1999 til eigenda og umsjónarmanna hrossa vegna lausagöngu.

Með vísan til 2. mgr. 5. gr. samþykkta um búfjárhald í Súðavíkurhreppi þá er hreppsnefnd sammála um að gefa þeim aðilum sem eiga hross í lausagöngu 30 daga frest frá dagsetningu  aðvörunarbréfs til að gera viðhlítandi ráðstafanir til að uppfylla ákvæði samþykktar um búfjárhald samanber 5. gr.  Fyrir þann tíma skulu þeir gera  forðagæslumanni skriflega grein fyrir úrbótum og úrræðum sínum, ella verði þeir sem eiga hross í lausagöngu sviptir leyfi til búfjárhalds að þeim tíma liðnum. 

Samþykkt samhljóða. 

5. Grunnleigusamningur um sumarhúsalóð  í Heydal.

Á fundinum var dreift grunnleigusamningi á milli landeiganda í Heydal og Konráðs Jakobssonar um sumarhús á jörðinni Heydalur.  Bústaður þessi var byggður 1979 eða 1980 og eru upprunalegir samningar glataðir og hefur þeim ekki verið þinglýst.

Hreppsnefnd samþykkir samninginn og ráðstöfun lands með þeim hætti sem fram kemur.

Samþykkt samhljóða.

6. Fjárhagsáætlun Súðavíkurhrepps og stofnana hans árið 2000 ásamt þriggja ára áætlun  2000 t.m. 2003.

Fyrir liggur fjárhagsáætlun Súðavíkurhrepps og stofnana hans árið 2000, ásamt þriggja ára áætlun  2000 t.m. 2003.

Helstu niðurstöður ertu eftirfarandi skv. samstæðu fjármagnsyfirliti;

Skatttekjur 
55.039.000.-

Almenn rekstrargjöld
72.425.000.-

Tekjur mála 
28.171.000.-

         Skatttekjur að frádregnum rekstri málaflokka.
10.786.000.-

Greiðslubyrgði lána nettó
-11.134.000.-

Fjárfestingar nettó
12.985.000.-

Óráðstafaðar tekjur ársins
-13.404.000.-

Hreppsnefnd er sammála um eftirfarandi breytingar:

Liðurinn 01-40-202-1 hækki í kr. 100.000.-

Á liðinn 00-31-02-1 verði færðar tekjur kr. 66.000.- vegna hreinsunargjalds rotþróa.

Liðurinn 02-15-111-1 hækki í kr. 70.000.- vegna heimilishjálpar.

Liðurinn 02-15-180-1 verði kr. 7.500.-

Hreppsnefnd er sammála um að fresta afgreiðslu viðhaldsliða í skóla og fela sveitarstjóra og skólastjóra að skoða þessa liði betur fram að næstu umræðu.

Liðurinn 04-22-462-1 verði kr. 100.000.- vegna viðhalds og samrekstrar barnaskólanns í Reykjanesi.

Varðandi tónlistarskóla er hreppsnefnd sammála um að fela sveitarstjóra að vinna að gerð skriflegs samnings við Tónlistarskóla Ísafjarðar.

Liðurinn 05-11-202-1 lækki í kr. 150.000.- 

Á liðinn 08-12 verði fært í gjaldfærða fjárfestingu kr. 250.000.- vegna kaupa á jarðgerðartunnum og kr. 100.000.- í rekstur.

          Liðurinn 08-24-961-1 hækki um kr. 100.000.- vegna hirðu opinna svæða.

Liðurinn 10-41-499-1 hækki um kr. 70.000.- vegna hreinsunar holræsa.

Á liðinn 10-60-539-1 verði fært til tekna kr. 90.000.- vegna framlaga ríkis til snjómoksturs í dreifbýli.

Liðurinn 10-31-621-1 hækki um kr. 50.000.-

Liðurinn 57-13-462-1 hækki um kr. 200.000.- vegna viðhalds leiguíbúða.

Á liðinn 13-21-462-1 verði færðar kr. 150.000.- vegna smalavegar í Ísafirði.

Undir 16-65 og 16-66 verði stofnaðir liðir í bókhaldi vegna reksturs íbúða í kjallara Holtagötu 2.

Liðurinn  18-11-289-1 hækki um kr. 20.000.- vegna verkfæra og áhaldakaupa í áhaldahúsi.

Liðurinn 18-11-451-1 hækki um kr. 50.000.- vegna orkukaupa í áhaldahúsi.

Liðurinn 18-11-455-1 hækki um 30.000.- vegna bensíns og olíuvara.

Ofangreindar breytingar á framlagðir fjárhagsáætlun bornar undir atkvæði og samþykktar samhljóða.

Vegna sorphirðu í dreifbýli er hreppsnefnd sammála um að ef tilraunir með jarðgerðar​tunnur gefa góðan árangur þá verði það sú leið sem farin verði á heimilum í dreifbýli hreppsins.  Í júní verði farið og tekið plast og spilliefni.  

Jafnframt er hreppsnefnd sammála um að finna leiðir í samvinnu og samstarfi við ferðaþjónustuaðila til að leysa sorphirðumál ferðaþjónustuaðila í Djúpi fyrir komandi vor.

Samþykkt samhljóða.

Hreppsnefnd er sammála um að í gömlu byggðinni í Súðavík verði innheimtur hálfur hluti sorphirðugjalds vegna  vegna takmarkanna um dvöl á svæðinu,  en holræsagjald og vatnsgjald innheimt að fullu.

Samþykkt samhljóða.

Hreppsnefnd er sammála um að leiga á íbúðum hreppsins breytist í 3.2% af brunabótamati á ári í tveimur áföngum 1. apríl og 1. júlí.

Samþykkt samhljóða. 

Hreppsnefnd samþykkir fjárhagsáætlun með ofangreindum breytingum og vísar henni til annarrar umræðu.

Samþykkt samhljóða.

Oddvita og sveitarstjóra falið að kanna hvort hægt er að lækka gjaldaliði á móti þeirri hækkun sem orðið hefur við fyrri umræðu.

Samþykkt samhljóða.

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 18.40.-

